
Emanaldia apirilaren 24an izango da, ostiralean, 19:30ean    

ARKABIAn Badakizu plastikozko loreak ez direla inoiz bizi izan, ezta? antzezlana ikusgai, ezintasunei buruzko komedia tragikoa      

• Mireia Gabilondoren sorkuntza horrek, Tanttaka Teatroak eta Zentro Dramatiko Nazionalak ekoitzia, bakardadea, osasun mentala eta desgaitasunak jorratzen ditu umoretik eta emoziotik      
• Mireia Gabilondok berak, Aitziber Garmendiak eta Telmo Iruretak interpretatuta, sarrerak 10 €-ko prezioan eros daitezke jadanik      

Vitoria-Gasteiz, 2026ko martxoak 30.- ARKABIAk, Vital Fundazioaren espazio kultural eta sozial berriak, Gasteizko antzerki-eszena indartzen jarraitzen du, Badakizu plastikozko loreak ez direla inoiz bizi izan, ezta? lanaren eskutik, oraingoa honetan. Obra horrek komedia eta tragedia uztartzen ditu, gizakiari eragin diezaioketen bakardade modu ugariak eta hainbat desgaitasun aztertzeko. Mireia Gabilondok idatzi eta zuzendu du pieza, eta Tanttaka Teatroak eta Zentro Dramatiko Nazionalak ekoitzi dute. Mireia Gabilondok berak, Aitziber Garmendiak eta Telmo Iruretak antzezten dute. Hitzordua apirilaren 24an izango da, ostirala, 19:30ean, eta sarrerak 10 €-ko prezioan dira. Dagoeneko eros daitezke, online, www.arkabia.eus webgunean, edo, aurrez aurre, Foruen Plazako egoitzan (Posta kalea 13-15), astelehenetik igandera, 11:00etatik 14:00etara eta 17:00etatik 20:00etara (astearteetan itxita).

Egileak “korapiloz eta gezurrez osatutako komedia tragikoa” dela dio. Nork bere paralisi mota duten lau pertsonaia protagonista dituen kontakizun korala da Ikuskizuna: fisikoa, emozionala, intelektuala edo existentziala. Eszenan, honako hauek aurkituko ditu publikoak: Jose Manuel, garuneko paralisia duen psikoterapeuta arrakastatsua; Lucia, depresio sakon batean murgilduta; Yoldi, desgaitasun intelektuala du eta Luciaren alter egoa da; eta Martina, bere bizitza ebazteko gai ez den psikiatra. Bere historia gurutzatuen bidez, obrak gai garrantzitsuei eta serioei buruzko hausnarketa eraikiko du, hala nola bakardadeari, suizidioari edo gaixotasun mentalei eta giza loturen beharrari buruzkoa. Muntaiak, gainera, elementu garaikideak sartu ditu, hala nola adimen artifizialekiko harremana, dramaturgian integratuta, solaskide emozional berriak diren aldetik.

Umorea gai konplexuei heltzeko tresna
Ohiko tratamendu dramatikotik urrun, Gabilondok umorea aukeratu du tresna narratibo. “Tragikoari buruz komedia eginez hitz egitea interesatzen zitzaidan”, adierazi du egileak, eta azpimarratu du lanak ez duela azaleko komikotasuna bilatzen, baizik eta pertsonaien kontraesanetik eta horiek bizi dituzten muturreko egoeretatik sortzen den barrea. “Bakardadeei, desgaitasunei, bizitzen jarraitu ahal izateko jartzen ditugun maskarei, gaixotasun mentalei, desamodioari, suizidioari, depresioari eta mugitzen ez den baina gelditzen ez den buruarekin bizitzeko ausardiari buruz hitz egiten dugu. Eta terapia psikologikoez, gezurrez, traumez eta landareen zaintzaz, plastikozkoak izan ala ez, Adimen Artifizial batekiko harreman sakonez... eta beste gauza batzuez ”.

Horretarako, zuzendari gipuzkoarrak arte eszenikoetan eta antzerkian, zineman nahiz telebistan finkatutako ibilbideetan erreferentzia diren hiru izen ditu taula gainean: Mireia Gabilondo, Aitziber Garmendia eta Telmo Irureta. Azken horrek bere nortasuna definitzen ez duen, baizik eta ikuspegi normalizatu batetik harekin bizi den pertsonaia baten papera egiten du.

Lau pertsonaiek bakardadearen sentimendua partekatzen dute. Protagonisten hitzetan, “bakoitzak nola aurre egin bilatzen du ahal duen eta gertu dituen tresnen bidez”. “Zulo batean zaudenean lagun maiteen sare ona izatea zein garrantzitsua den jorratuko du obrak, bidean lagunduko dizuten pertsonak eta bizitzan dauden gauza garrantzitsuak esan gabe erakutsiko dizkizuten pertsonak alboan izatea, bakardadean babestuta, maitatuta eta zainduta sentitu zaitezen. Bakarrik eta gaixorik sentitzea okerragoa baita ”.

Fernando Bernuések sinatutako eszenaratzeak espazio garbi eta funtsezko baten aldeko apustua egin du. Espazio horretan, elementuek balio metaforikoa hartuko dute eta istorioaren izaera intimoa indartuko dute. Argiztapenaren diseinuak, jantziek eta musikak egunerokotasunaren eta poetikaren artean dagoen atmosfera eraikitzen lagunduko dute.

